
USE OF MODERN INFORMATION COMMUNICATIONS IN PREPARING FUTURE PHYSICAL EDUCATION 

TEACHERS FOR PROFESSIONAL PEDAGOGICAL ACTIVITY 

Annotation 

The article covers the issues of using modern communications in the preparation of future physical education teachers for 

ИСПОЛЬЗОВАНИЕ СОВРЕМЕННЫХ ИНФОРМАЦИОННЫХ КОММУНИКАЦИЙ В ПОДГОТОВКЕ 

БУДУЩИХ УЧИТЕЛЕЙ ФИЗИЧЕСКОГО ВОСПИТАНИЯ К ПРОФЕССИОНАЛЬНОЙ ПЕДАГОГИЧЕСКОЙ 

ДЕЯТЕЛЬНОСТИ 

Аннотация 

В статье освещены вопросы использования современных коммуникаций при подготовке будущих учителей физического 

воспитания к профессиональной педагогической деятельности, а также отражены проблемы изучения и использования 

зарубежного опыта в этом процессе. 

Ключевые слова: педагогика, инновационная система, коммуникация, личность учителя, качество образования, 

мониторинг, мастерство, квалификация, физическое воспитание, профессиональная деятельность, зарубежный опыт. 

 

BOʻLAJAK JISMONIY TARBIYA OʻQITUVCHILARINI KASBIY PEDAGOGIK FAOLIYATGA TAYYORLASHDA 

ZAMONAVIY AXBOROT KOMMUNIKASIYALARDAN FOYDALANISH 

Annotasiya 

Maqolada boʻlajak jismoniy tarbiya oʻqituvchilari – kasbiy pedagogik faoliyatga tayyorlashda zamonaviy kommunikasiyalardan 

foydalanish masalalari yoritilgan boʻlib, ushbu jarayonda xorij tajribalarini oʻrganish va ulardan foydalanish muammolari oʻz 

aksini topgan. 

Kalit so‘zlar: pedagogika, innovasion tizim, kommunikasiya, oʻqituvchi shaxsi, ta’lim sifati, monitoring, koʻnikma, malaka, 

jismoniy tarbiya, kasbiy faoliyat, xorij tajribalari. 

 

Kirish. Davlatimizning eng muhim vazifalaridan biri 

– ma'naviy jihatdan barkamol insonni tarbiyalash, ta'lim va 

tarbiya tizimini takomillashtirish, milliy istiqlol gʻoyasi 

asosida ma'naviy va ruhiy jihatdan yangi avlodni voyaga 

etkazishda zamonaviy pedagogik texnologiyalar, interfaol 

yondashuv asosida tashkil qilish muhim ahamiyat kasb etadi. 

Shu ma'noda ta'lim tizimining barcha bosqichlari, shu 

jumladan, boʻlajak jismoniy tarbiya oʻqituvchilarini 

tayyorlashda bakalavriatura yoʻnalishida tahsil olayotgan 

talabalarni yuksak ma'naviyatli, axloqli va ma'rifatli qilib 

tarbiyalashga alohida ahamiyat berilishi qonuniy va zaruriydir. 

Shu jihatdan olganda, bakalavriatura yoʻnalishining “Jismoniy 

tarbiya va madaniyat” yoʻnalishida tahsil olayotgan talabalar 

uchun Oliy va oʻrta maxsus kasb-hunar ta'limi oʻquv uslubiy 

birlashmalari faoliyatini Muvofiqlashtiruvchi kengashining 

2015 yil 20 avgustdagi “4”-sonli majlis bayoni bilan 

ma'qullangan fanning oʻquv dasturlari ishlab chiqilgan. Ularda 

fanlar boʻyicha talabalarning bilimiga, koʻnikma va 

malakasiga quyiladigan talablar minimumi belgilab chiqilgan. 

“Jismoniy tarbiya va madaniyat” oʻquv fanlari 

turkumiga kiruvchi kurslarni oʻzlashtirish jarayonida amalga 

oshiriladigan masalalar doirasida bakalavr: 

- jismoniy tarbiya fanining mazmuni, mohiyati, 

fiziologik va psixologik, tana va muskul rivojlanishi, ongning 

taraqqiyoti, bilish jarayonlari, jismoniy sifatlar va psixik 

holatlar, shaxsning hissiy-irodaviy sohasi, individual 

psixologik xususiyatlarini bilishi kerak. 

- talaba oʻsib kelayotgan yosh organizmning jismoniy, 

fiziologik, psixik rivojlanishi qonuniyatlari, faoliyat, jismoniy 

va irodaviy sifatlarni rivojlantirish, chiniqtirish, individual 

xususiyatlar yuzasidan tushuncha, tasavvurga ega boʻlish bilan 

birga, amaliy faoliyatga tatbiq etish boʻyicha koʻnikmalarga 

ega boʻlishlari kerak. 

- talaba shaxsdagi jismoniy, fiziologik, psixologik 

jarayonlar, holatlarning yuzaga kelish mexanizmlari, 

qonuniyatlari, tuzilishi, tashqi omillar ta'siriga berilish 

jihatlariga doir malakalarga ega boʻlishi kerak. 

Oliy ta'lim muassasalari talabalariga bilim berishda 

innovasion usullar orqali ularning ma'naviy madaniyatini 

tarbiyalashga moʻljallangan oʻquv mashgʻulotlari fikrlarini 

erkin ifodalashlari, axborotlarni tanqidiy qabul qilish, jamoada 

ishlash koʻnikmalarini shakllantirishga, oʻz mavqeini 

mustahkamlashga qaratilishi lozim. Bunda oʻqituvchining 

izlanuvchanligi, ijodkorligi, oz vaqt, kam kuch sarflab yuqori 

natijalarni ta'minlashida, shuningdek, talabalarning ma'naviy 

madaniyatini tarbiyalash samaradorligini oshirishda yangi 

pedagogik texnologiya va interaktiv ta'lim metodi muhim omil 

hisoblanadi. 

Talabalarning kelgusidagi faoliyatini innovasion 

tashkil qilish, ta'lim-tarbiya mazmunini yangilash va boyitish 

asosan toʻrt yoʻnalish boʻyicha tashkil qilinishi maqsadga 

muvofiq:  

- talabalarga insonparvarona munosabat bildirish 

yoʻnalishi; 

- didaktik faollashtiruvchi va majmuaviy 

rivojlantiruvchi yoʻnalish; 

- tarbiya konsepsiyasi yoʻnalishi; 

- innovasion gʻoyalar, konsepsiyalar, metodlarni 

qoʻllash yoʻnalishi; 

- talabalarda sogʻlom turmush tarzini shakllantiruvchi 

gʻoyalarni atrof-muhitni insonparvarlashtirish, ya'ni tarbiya va 

ta'lim tamoyillarining ustuvorligini amalga oshirish yoʻnalishi 

bilan bogʻliqlikda rivojlantirish Binobarin, boʻlajak jismoniy 

tarbiya oʻqituvchilarining, ya'ni bugungi kunda pedagogika 

oliygohlarida tahsil olayotgan talabalarning yuksak madaniy 

va ma'naviy saviyasini qaror toptirish, mas'uliyat va burchni 

his ettirish ularni kelgusidagi faoliyatlarini innovasiyalar 

asosida tashkil etishga oʻrgatishni taqozo etadi. 

E'tirof etish kerakki, ta'lim jarayonining barcha 

bosqichlarida innovasion faoliyatni amalga oshirish mumkin 

emas. Buning uchun, oʻquv-biluv jarayoni ochiq xarakterga 

ega boʻlishi, oʻzaro axborotlar almashinuvi asosida tashkil 

etilishi kerak. 

Boʻlajak jismoniy tarbiya oʻqituvchilarini kasbiy 

pedagogik faoliyatga tayyorlash quyidagi omillar asosida 

rivojlanadi: 

- ijodiy individuallik; 

- talabalarning har tomonlama kasbiy kamolotga 

erishishi va takomillashishi jarayoni; 

- oʻz imkoniyatlarini amalga oshirish sifatidagi kreativ 

tajriba; 

- intellektual-ijodiy tashabbus; 

- bilimlar kengligi va chuqurligi, intellektual 

qobiliyati; 

- ziddiyatlarga nisbatan hushyorlik, ijodga tanqidiy 

yondashuv, axborotlarga tashnalik, muammolardagi 

gʻayriodatiylikka va yangilikka boʻlgan his-tuygʻu, 

professionalizm, bilishga boʻlgan chanqoqlik va boshqalar. 

Shunday qilib, boʻlajak jismoniy tarbiya oʻqituvchisi, 

ya'ni bugungi kun talabalarini kasbiy pedagogik faoliyatga 

tayyorlashda quyidagi jihatlarga e'tiborni qaratish lozim: 

 - bakalavriatura bosqichida tahsil olayotgan 

talabalarni ijodiy-motivasion yoʻnaltirish, ya'ni ularning ijodiy 

qiziqishi, muayyan yutuqlarga intilishi inobatga olinishi zarur; 

 - kreativlik fazilatlarini tarkib toptirish, ya'ni ularning 

tanqidiy fikrlashi, baho bera olish qobiliyati, mushohada 

yuritish, refleksiyaga moyilligini oʻstirish; 

 - oʻz kasbiy faoliyatini baholashga oʻrgatish, ya'ni 

ijodiy faoliyat metodologiyasini egallash, ziddiyatni ijodiy 

bartaraf qilish qobiliyati; ijodiy faoliyatda hamkorlik va oʻzaro 

yordam berish qobiliyatini shakllantirish;  

- talabalarda qat'iyatlilik, mas'uliyatlilik, halollik, 

haqiqatgoʻylik, oʻzini tuta bilishni rivojlantirish.  

Demak, oʻqituvchining innovasion faoliyati oʻz ichiga 

yangilikni tahlil qilish va unga baho berish, kelgusidagi 

harakatlarning maqsadi va konsepsiyasini shakllantirish, 

ushbu rejani amalga oshirish va tahrir qilish, samaradorlikka 

baho berishni qamrab oladi. Boʻlajak jismoniy tarbiya 

oʻqituvchilarini kasbiy pedagogik faoliyatga tayyorlashning 

oʻziga xos jihatlaridan yana biri har xil ta'limiy sharoitlarda 

turlicha tabiatga, dunyoqarashga ega boʻlgan ta'lim jarayoni 

sub'ektlari imkoniyatlarini roʻyobga chiqara olishidir. Bu 

sohadagi dastlabki yondashuvlar shuni koʻrsatadiki, bu sohaga 

oid konsepsiyalar murakkab, muntazam boʻlmagan ochiq 

didaktik vaziyatlar, uning tarkibiy qismlari va tarbiya 

jarayonini ham oʻz ichiga qamrab oladi.  

Boʻlajak jismoniy tarbiya oʻqituvchilarini kasbiy 

pedagogik faoliyatga tayyorlashda estetik tarbiyaning xam 

oʻziga xos oʻrni bor. Estetik tarbiya ancha keng ma'noga ega 

boʻlib, shaxsni tabiat va jamiyatdagi goʻzallikni ideal nuqtai 

nazardan idrok etishga oʻrgatadi. Voqelikdagi, ijtimoiy-

mehnat, pedagogik munosabatda shaxsning didini oʻstirishga, 

goʻzallik va mukammallikka intilishga zamin yaratadi. Shu 

sababli talabalarning kelgusidagi faoliyatini tashkil etishda, 

hayotdagi goʻzallikni in'ikos etish, uni fahmlay va qadrlay 

olishi, nozik didli boʻlishiga, xullas oʻz hayotini goʻzallik 

qonunlari asosida tashkil qilish asosida komil insonga xos 

boʻlgan eng zaruriy fazilatlarni rivojlantirish zarur. 

Oliy ta'limdagi islohotlar mazmuni yuksak rivojlangan 

mamlakatlar darajasida, Oʻzbekistonning ilgʻor ilmiy-texnik, 

iqtisodiy, ijtimoiy va madaniy rivojlanishini ta'minlashga 

qodir intellektual salohiyotga ega boʻlgan kadrlarni 

tayyorlashni talab etadi. Bu vazifaning samarali echimini 

topish koʻp jihatdan oʻqitish texnologiyalarini 

takomillashtirish, oʻquv jarayonida zamonaviy axborot 

kommunikasiya tarmoqlaridan oʻz oʻrnida maqsadga muvofiq 

foydalanishga bogʻliq. 

Talabalarga jismoniy tarbiya oʻquv mashgʻulotilarida 

innovasion bilimlar berish ijtimoiy qonunlar asosida olib 

boriladi. Bunda quyidagi asosiy vazifalar hal etiladi: 

1) sogʻlom turmush tarzi tushunchalarini rivojlantirish, 

tana a'zolarini chiniqtirish, jismoniy jihatdan toʻgʻri 

rivojlanish hamda ish qobiliyatining oshishiga ta'sir etish; 

2) kelgusida ish faoliyatini umumiy oʻrta ta'lim 

maktablarida tashkil qiluvchi talabalarni maktab yoshidagi 

bolalar toʻgʻrisidagi fiziologik, psixologik bilimlar bilan 

qurollantirish, xususan, qaddi-qomatni toʻgʻri tutish, 

mutanosib shakllantirish suyak-boʻgʻinlari va muskullarni 

uygʻunlashgan tarzda rivojlantirish, yurak-qon tomir hamda 

nafas olish a'zolarini, asab tolalari majmuasini mustahkamlash 

haqidagi bilim berish; 

3) maxsus usul va texnika asosida talabalarning 

sogʻliklarini, har bir individual shaxs kamoloti saviyasini 

tadqiq etish: belgilangan norma va undan uzoqlashish 

koʻrsatkichlarini oldindan belgilash negizida tarbiya uchun 

doimiy koʻrsatkichni aniqlash va boshqalar. 

Jismoniy mashqlar asablar majmuasining faoliyatiga 

ham, xususan, bosh miya qobigʻidagi harakatlanuvchi qismga 

ham ta'sir etadi, natijada harakatlarning bir-biriga uygʻunligi 

yaxshilanadi, harakatlarda muvofiqlik, aniqlik zaruriy kuch va 

ritm hosil boʻladi. Talaba aynan shu ta'sirlar natijasida 

tuzilishi jihatidan murakkab boʻlgan katta tezlikdagi 

harakatlarni oson oʻzlashtirib oladi, bu esa jismoniy mehnat 

mashgʻulotlari uchun muhimdir. Kelgusida ish faoliyatini 

umumiy oʻrta ta'lim maktablarida tashkil qiluvchi talabalar 

umumiy oʻrta ta'lim maktablarida jismoniy tarbiya vositalari 

orasida eng koʻp qoʻllanadiganlari jismoniy mashqlar 

ekanligini yaxshi bilishadi.  

Jismoniy mashqlar gavda muskullarining oʻsishi va 

mustahkamlanishiga, yurak-qon tomir tizimi faoliyatining va 

nafas olish a'zolarining yaxshilanishiga samarali ta'sir 

koʻrsatadi. Jismoniy tarbiya vositalari orasida gimnastika, 

harakatli oʻyinlar, badantarbiya daqiqalari (fizkulminutlar), 

an'anaviy sport turlari etakchi hisoblanadi.  

Boʻlajak jismoniy tarbiya oʻqituvchilarini kasbiy 

pedagogik faoliyatga tayyorlashda jismoniy tarbiya 

vositalaridan foydalanish muhim hisoblanadi. Inson jismonan 

sogʻlom, har tomonlama etuk rivojlanishi uchun ma'lum 

maqsadni koʻzlagan holda tejamli harakat qilishi, tabiat 

qoʻynida yoki ozoda-shinam sport zalida harakatli mashqlar 

bilan shugʻullanishi nafosat his-tuygʻusini, aqliy tushunchasi 

va didini tarbiyalaydi. Shubha yoʻqki, xilma-xil, aniq, ifodali 

bajarilgan jismoniy mashqlar estetik kechinma, hislarni 

yuzaga keltiradi. Jismoniy mashqlarni bajarish jarayonida 

harakatlar maqsadining ham shakl, ham mazmun jihatidan bir-

biriga mos kelishi esa uning goʻzalligini ta'minlaydi. 

Yangi pedagogik bilimlar koʻlami bugungi kunda 

ta'lim-tarbiya tizimida yangicha metodologik yondashuvlarni 

yuzaga keltirayotir. Shu jihatdan olganda talabalarini estetik 

tarbiyalashda jismoniy mashqlarni loyihalash 

texnologiyalaridan foydalanish muhim ahamiyat kasb etadi.  



O‘zMU xabarlari                        Вестник НУУз                           ACTA NUUz FALSAFA 1/10 2023 

 

  
   - 182 - 

 

  

Boʻlajak jismoniy tarbiya oʻqituvchilarini kasbiy 

pedagogik faoliyatga tayyorlash bir-biri bilan bogʻlangan va 

oʻzaro ta'sirda boʻluvchi unsurlardan iborat uzluksiz va 

kafolatlangan natijani qoʻlga kiritish jarayonidir. 

Boʻlajak jismoniy tarbiya oʻqituvchilarini kasbiy 

pedagogik faoliyatga tayyorlash maqsadi iste'molchilar 

talablariga mos keluvchi sifatli ta'lim xizmatlarini taqdim etish 

uchun zarur sharoitlarni ta'minlaydi, davlat ta'lim standartlari 

talablariga erishishda ta'lim jarayonlari samaradorligini 

oshiradi, muassasada ijodiy va ishchan muhitni rivojlantirib, 

xodimlarning kasbiy faolligini oshirishga, muassasaning 

raqobatbardoshligini ta'minlashga, ta'lim faoliyati uchun 

zamonaviy xavfsiz sharoitlarni yaratish va boshqaruvda 

jamoatchilikning keng ishtirokini ta'minlashga xizmat qiladi. 

Pedagogika oliy ta'lim muassasalarida mutaxassislar 

tayyorlashda oʻqitiladigan asosiy fanlar qatoridan “Jismoniy 

tarbiya metodikasi”, “Pedagogika”, “Umumiy psixologiya”, 

“Pedagogik mahorat”, “Pedagogik texnologiyalar” kabi oʻquv 

predmetlari jami 172 soat oʻtilishi moʻljallangan. Mazkur 

fanlarning oʻquv dasturlari va oʻquv-mavzu rejalarining tahlili 

shuni anglatadiki, pedagogik kadrlar tayyorlashdagi asosiy 

e'tibor boʻlajak oʻqituvchilarda pedagogik mahoratni 

shakllantirish, pedagogik texnologiya elementlarini egallash, 

oʻqituvchi mahoratiga doir dolzarb muammolar, oʻqituvchi 

mahorati, uning asoslari, oʻqituvchi faoliyatida kasb 

mahoratining oʻrni va mohiyatini bilish, faoliyatning turli 

holatlarida oʻqituvchining muomala madaniyati, aloqa 

oʻrnatishi va muloqotga kirisha bilishi haqidagi bilimlar 

talabalar tomonidan oʻzlashtirib olinishi kerak. Biroq mazkur 

oʻquv dasturlarida boʻlgʻusi jismoniy tarbiya oʻqituvchilari 

innovasion faoliyatini shakllantirishga boʻlgan ichki ehtiyoj va 

qiziqish inobatga olinmaydi. Bu borada maxsus metodik 

qoʻllanmalar, yangilik kiritishga nisbatan ragʻbatning qaror 

topmaganligini kuzatish mumkin. 

- jismoniy tarbiya fani oʻqituvchilarini kasbiy 

pedagogik faoliyatga tayyorlashning ilmiy - pedagogik 

asoslari ishlab chiqilmaganligi bois oʻqituvchilarda 

motivasiyani kuchaytirishga xizmat qiladigan oʻquv 

majmualari yaratilmagan; 

- ayrim hudud va qishloq joylarida maxsus sport 

inshootlari va anjomlar zamon talablari darajasida emasligi; 

- maktab fan metodbirlashmalari faoliyati zamon 

talablariga toʻla javob bera olmaydi va malaka oshirishning 

samaradorligi aniqlanmaydi; 

- hududiy metodbirlashmalarda sort boʻyicha 

oʻtkazilgan musobaqalar, ularning natijalari monitoringi olib 

borilmaydi. 

Bular kasbiy pedagogik faoliyatga tayyorlash 

muammosining amaliyotdagi holatini yaxshilash zarurligidan 

dalolat beradi. Buning uchun quyidagi vazifalarni bajarish 

lozim: 

- boʻlajak jismoniy tarbiya oʻqituvchilarini kasbiy 

pedagogik faoliyatga tayyorlashda;  

- kasbiy pedagogik faoliyatga tayyorlash shart-

sharoitlarini, mexanizmini ishlab chiqish; 

- kasbiy pedagogik faoliyatga tayyorlash 

samaradorligini oshirishga xizmat qiladigan metod va 

vositalarni belgilab olish; 

- jismoniy tarbiya oʻqituvchilarining zamonaviy ta'lim 

olishlari, tajriba almashishlari uchun shart-sharoit yaratish, 

ta'limning sifat koʻrsatkichlarini aniqlash; 

- zamonaviy texnologiyalarni amalda qoʻllashga 

oʻrgatish. 

Innovasion faoliyat motivasion, texnologik va 

refleksiv qismlardan tashkil topadi Talabalarni bu faoliyatga 

tayyorlash ikki yoʻnalishda amalga oshiriladi: yangilikni idrok 

qilishga innovasion tayyorgarlikni shakllantirish va yangicha 

harakat qilishga oʻrgatish. Innovasion faoliyatni tashkil etishda 

tahsil oluvchilarning bilish faoliyati va uni boshqarish alohida 

ahamiyatga ega. 

Shunday qilib, boʻlajak jismoniy tarbiya oʻqituvchisini 

kelgusidagi kasbiy pedagogik faoliyatga tayyorlashda 

bakalavriatura bosqichida tahsil olayotgan talabalarni ijodiy-

motivasion yoʻnaltirish, ya'ni ularning ijodiy qiziqishi, 

muayyan yutuqlarga intilishi inobatga olinishi zarur. Bundan 

tashqari, ularni oʻz kasbiy faoliyatini baholashga oʻrgatish, 

ya'ni ijodiy faoliyat metodologiyasini egallash, ijodiy 

faoliyatda hamkorlik va oʻzaro yordam berish qobiliyatini 

shakllantirish zarur. Binobarin, oʻqituvchining innovasion 

faoliyati oʻz ichiga yangilikni tahlil qilish va unga baho berish, 

kelgusidagi harakatlarning maqsadi va konsepsiyasini 

shakllantirish, ushbu rejani amalga oshirish va tahrir qilish, 

samaradorlikka baho berishni qamrab oladi.  

